
Ils cristians da l’Irac
Persequitads sut ils egls dals occupants

DA GUIU SOBIELA-CAANITZ

■ En l’Irac viva oz var in mez milliun
cristians. I van enavos fin a la derasa-
ziun da la religiun da Jesus en quai
che furmava lezza giada l’ur semitic
da l’Imperi persian. Là ha la teologia
cristiana sa sviluppada pli libramain
ch’en las regiuns suttamessas a l’im-
peratur ortodox da Constantinopel. La
Baselgia persiana ha tramess missionaris
sin la via da la saida; i han derasà il cri-
stianissem enfin en China. Ma ils re-
gents dals pajais pertutgads promovevan
autras religiuns; perquai è il cristianis-
sem asiatic ì en malura en il 15avel
tschientaner en quasi tut l’Asia, dano
l’India dal sidvest (costa da Malabar) ed
il Proxim Orient. 1534 ha l’Imperi tirc
occupà Bagdad. 1553 ha ina part dals
cristians da la regiun e da Curdistan sa
suttamessa al papa, furmond il patriar-
cat catolic da Caldea; da quest fan part
oz ils plis cristians da l’Irac. L’arabist ed
orientalist tirolais Heinz Gstrein, colla-
vuratur scientific da l’institut ecumenic
turitgais «Cardientscha en il segund
mund», ha deditgà dacurt ina lavur de-
tagliada (1) a la situaziun da lezs cri-
stians suenter la guerra.

Penetienza per ils 
malfatgs da Saddam

L’autur punctuescha che lur dumber
chala da cuntin pervi da l’emigraziun:
«1989 eran anc 8% dals 17 milliuns Ira-
cais cristians. L’emprima guerra dal golf
1991 ed ils diesch onns suandants da
depauperisaziun han stimulà l’emigra-
ziun e quasi smesà il dumber da cri-
stians. Ussa tem’ins in’unda nova d’emi-
graziun. Il triepet dals cristians restads è
expost al squitsch dals 55% Iracais ade-
rents da la ‘schia’ [l’islam persian, G. S.-
C.] ch’aspiran ad in stadi teocratic tenor
il model iranais» (p. 12). La fin da la
dictatura ha pegiurà la sort dals cri-
stians: «La participaziun cristiana a la re-
genza da Saddam na fiss betg stada pus-
saivla en in auter pajais musulman, ma
na derivava da nagina simpatia per il
dictatur, mabain dal passà dal socialis-
sem arab, la ductrina uffiziala dal pajais»
(p. 13). Il fundatur da la Partida sociali-
sta araba da la renaschientscha, naschì

sco cristian a Damascus (Siria), ha stu-
degià a Paris en ils onns trenta, cur che
la Frantscha antireligiusa administrava
ses pajais. Là è’l vegnì communist.
Turnà a Damascus «ha’l elavurà in’atgna
ideologia (…). El e ses gidanter, in auter
cristian, èn emigrads 1965 a Bagdad
(…). Tiers è vegnì sco terz il catolic [ira-
cais] Taric Asis. Lur noda cuminaivla era
l’ostilitad a la religiun ed al clericalissem
(…). Schebain ch’umens battegiads fa-
schevan part da la regenza iracaisa, per-
sequitav’la e schizun extirpav’la cristians
e Curds en il Nord dal pajais, (…) era
tras l’acziun da 1988 cun gas toxic» (p.
13). Ma «Taric Asis ed auters politichers
da derivanza cristiana han collavurà cun
Saddam Hussein» (p. 14). Per ils mal-
fatgs da la dictatura ston ussa las cumi-
nanzas cristianas «far penetienza»: «Ils
plis cristians da las citads èn master-
gnants e negoziants pitschens; suenter la
sblundregiada da lur negozis sa chattan
els cun ils mauns vids. A Basra han ade-
rents militants da la ‘schia’ occupà la ca-
tedrala catolica. Gist els resguardan ils
cristians iracais sco preda leva, damai
che la dictatura haja favurisà lezs» (p.
15). Gstrein tema che l’Irac vegnia ina
teocrazia da la «schia»: «Tge less dir quai
per ils cristians da l’Irac? Quai vesainsa
dapi var 25 onns en l’Iran. Là (…) regia
ina ‘libertad da cult’ reglamentada sco
sut il communissem sovietic. Ins astga
mussar il catechissem als uffants ed a la
giuventetgna, ma cun obligaziuns rigu-
rusas che derivan dal fundamentalissem
musulman. Ins n’astga numnadamain
betg discurrer da Jesus sco Dieu; blers
passus da la Bibla vegnan refusads sco
‘falsifitgads’. Ils predis vegnan censu-
rads; ins fa pressiun sin ils cristians per
ch’i celebreschian la messa cun aua
empè da vin» (p. 16).

Teocrazia rigurusa
Quai scriveva l’autur en zercladur. Quai
ch’el ha scrit en fanadur (2) dat anc da-
pli da patratgar: «Dus negoziants pit-
schens da Basra (…) èn vegnids sajet-
tads giu da franctiradurs che han lura
sblundregià lur stizuns. Ils dus commer-
ziants, commembers da la Baselgia cato-
lica da Caldea, avevan resistì en pliras
parts da la citad a l’ultimatum da las

moscheas da manar lur butias tenor las
normas rigurusas dal Coràn. Plis auters
martgadants e mastergnants cristians
avevan stuì (…) serrar da venderdis e la-
vurar las entiras dumengias (…). A Bas-
ra èsi uss usità d’insultar cristianas e da
las trair rument e crappa sch’i sa mussan
sin via senza il ‘tschador’, il schal che ve-
la las aderentas da la ‘schia’. En moda
snuaivla crescha er il dumber da viola-
ziuns e rapiments da cristianas e da ma-
ridas sfurzadas cun musulmans. Perquai
provan bleras famiglias catolicas da ban-
dunar la citad. Quietezza per ils cristians
iracais na datti gnanca pli en baselgia.
En lur conturns mett’ins autplidaders
che disturban mintga cult divin cun re-
citaziuns dal Coràn u predis che disfa-
meschan ils cristians (…). Il pir vai cun
ils plevons che stattan adina en ils cen-
ters da pravenda sper las baselgias. Di e
notg èni exposts al bragizi dals mega-
fons: ‘Jau na sai pli ma concentrar’ (…)
planscha plevon Isa Barguti da la basel-
gia refurmada da s. Andreia en la citad
interna da Bagdad ruinada da bum-
bardaments. In commember da la cumi-
nanza adventista da là manegia:
‘Megliera era sut Saddam la politica reli-
giusa. Ils Americans ed Englais serran
uss ils egls, entant ch’ils aderents da la
‘schia’ erigian lur stadi teocratic rigurus
en l’Irac, suenter l’Iran ed ina part da Li-
banon’».

Elefants enamez la 
porcellana orientala

L’occupaziun da l’Irac atras l’armada
d’in president american che professa
gugent sia cardientscha stimulescha pia
il trend da ses concartents orientals d’ir
a star en pajais tradiziunalmain cri-
stians. Quai fiss il punct final d’ina
istorgia da bunamain duamilli onns. Il
politolog franzos Joseph Yacoub (Uni-
versitad catolica da Lyon), descendent
da cristians da Tirchia, scriva: «Als
manaders da las baselgias dal Proxim
Orient fai quitads cunzunt che cri-
stians abandunan la regiun da cuntin,
sperond da chattar relaziuns economi-
cas e politicas meglieras en l’Occident.
Perquai han ils patriarcs, manaders e
suprastants da lezzas baselgias (…) pu-
blitgà ina brev pastorala a Levcosija

(Cipra), ils 23 e 24 da schaner 1998,
admonind encunter las consequenzas
da lezza expatriaziun. Ina segunda sen-
tupada hai dat a Roma ils 13 e 14 da
december 2001. Lez indebliment nun-
ditg pudess chaschunar la fin da las cu-
minanzas cristianas en il Proxim
Orient aifer paucas generaziuns» (3). I
s’enclegia ch’il squitsch dal fundamen-
talissem musulman è in motiv essenzial
da l’emigraziun cristiana. Dentant
n’astgainsa betg mussar cun il det sin
l’islam. En quest fanadur faschainsa
endament il mazzament da var diesch-
milli musulmans bosniacs a Srebrenica
avant gist otg onns atras la soldatesca
serba: «Sin l’islam sa basescha il maletg
da l’inimi cunzunt tar ils Slavs orto-
doxs, ma era ils Croats catolics en l’Er-
cegovina [la regiun da Mostar, G. S.-
C.] (…). Il reschim da Milosevic du-
vrava lezza noziun per sia propaganda.
Cun l’islam motivava’l tut. Quai stgas-
sava las retegnientschas. Perquai hai dà
assassinats nundumbraivels da popula-
ziuns civilas e finalmain il mazzament
da Srebrenica» (4). Yacoub analisescha:
«L’invasiun brutala da la cultura da
l’Occident e da ses model politic cha-
schuna dapertut ina reacziun d’endira-
da da l’identitad. Ils progress dal fun-
damentalissem musulman en Palestina
derivan cunzunt d’ina disditga politica,
la refusa da la regenza israeliana da ren-
conuscher il dretg dal pievel palestinais
ad in stadi autonom» (5). I vegn adina
pli cler che Bush e Blair, attatgond e
conquistond l’Irac, èn stads ils elefants
proverbials enamez la porcellana da
l’Orient.

Alles zur Ehre Gottes

Todesanzeige
Traurig und zugleich dankbar nehmen wir Abschied von unserem lieben Vater, Schwieger-
vater, Grossvater und Urgrossvater

Albert Lutz-Margelisch
Dipl. Ing. ETH

3. März 1911 – 16. Juli 2003

Er ist nach einem reicherfüllten Leben friedlich eingeschlafen und zu seinem Schöpfer heim-
gekehrt.

Es trauern um Dich:
Flurin Lutz

mit Stefanie und Christoph
Regula und Ueli Bichsel-Lutz

mit Helen, Reto, Theres und Martin
Gion und Varpu Lutz-Kostet

mit Karin, Marco und Michelle,
Sara und Marco

Maria Tresa und Räto Camenisch-Lutz
mit Corsin und Ladina

Albert und Gabriele Lutz
mit Maurus und Daniel

Verwandte und Freunde

Die Beerdigung mit Gottesdienst findet am Samstag, 19. Juli 2003, 11.00 Uhr, auf dem Hof
in Chur statt.

Anstelle von Blumenspenden gedenke man der Schweiz. Gesellschaft für Cystische Fibrose,
PC 30-7800-2, Bern.

R513-350299

Traueradresse:
Fam. G. Lutz
Nordstrasse 25 A
7000 Chur

Pertge l’amur da Dieus è vegnida plantada en noss cors 
tras il Spiert sontg ch’è dà a nus.

